
✓ Резюме 

Таҳлил қилинган адабиёт манбаларидан мия ишемиясининг ўткир босқичида 

истиқболли нейропротектив хусусиятларга эга бўлган, оксидловчи стрессни ингиберловчи, 

нейро-яллиғланишни камайтирадиган ва апоптозни сусайтирадиган доривор гиёҳлар ва 

уларнинг таркибидаги биологик фаол бирикмалар аниқланган ва ўрганилганлиги ҳақида 

маълумотлар олинган бўлиб, улар нейропластиклик, аксонал жараёнларни 

фаоллаштиради, нейрогенез ва синаптогенезни қўзғатади. Бироқ, фармакологик 

препаратлардан фарқли ўлароқ, нейропротектив таъсирга олиб келадиган табиий дори 

воситаларининг фаол компонентлари ва унинг патогенетик механизмлари тўлиқ 

ўрганилмаган. Бу соҳада инсультни даволаш ва олдини олиш учун ўсимлик воситалари, 

доривор аралашмалар ва препаратларни яратиш учун қўшимча тадқиқотлар талаб 

этилади. 

Калит сўзлар: Ўсимлик дори-дармонлари, доривор гиёҳлар, инсульт, ишемик инсульт, 

инсультни даволаш ва олдини олиш, Нейроэид II. 

✓ Резюме 

Из проанализированных литературных источников получены сведения, что выявлены и 

исследованы лекарственные травы и биологически активные соединения, содержащие в 

них, которые обладают многообещающими нейропротекторными свойствами при острой 

фазе церебральной ишемии, ингибируют окислительный стресс, уменьшают 

нейровоспаление и ослабляют апоптоз, могут усиливать нейропластичность, 

активизировать процессы аксонального спрутинга, запускают нейрогенез и синаптогенез. 

Однако, в отличие от фармакологических препаратов, активные компоненты 

натуральных лекарств, которые вызывают нейропротекторные эффекты и его 

патогенетические механизмы до конца не изучены. Необходимы дальнейшие исследования 

в этой области для создания фитопрепаратов, лекарственных сборов и лекарств для 

лечения и профилактике инсультов.  

Ключевые слова: Фитотерапия, лекарственные травы, ОНМК, ишемический инсульт, 

лечение и профилактика инсульта, Нейроэид II. 

✓ Resume 

From the analyzed literary sources, information was obtained that medicinal herbs and 

biologically active compounds containing them have been identified and studied, which have 

promising neuroprotective properties in the acute phase of cerebral ischemia, inhibit oxidative 

stress, reduce neuroinflammation and weaken apoptosis, can enhance neuroplasticity, activate 

axonal sprouting processes, trigger neurogenesis and synaptogenesis. However, unlike 

pharmacological drugs, the active components of natural drugs that cause neuroprotective effects 

and its pathogenetic mechanisms have not been fully studied. Further research in this area is 

needed to create herbal preparations, herbal infusions and drugs for the treatment and prevention 

of strokes. 

Keywords: Herbal medicine, medicinal herbs, stroke, ischemic stroke, treatment and prevention 

of stroke, NeuroAid II. 

 

Долзарблиги 

   ош   мия   қон   айланишининг   ўткир   бузилишлари   (БҚЎБ)   катталарда   ногиронлик  ва  

   ўлимнинг асосий сабабларидан бири ҳисобланади [26]. Бутун дунёда ўткир ишемик 

инсульт билан касалланиш 100 000 одамдан 203 (189-218) нафарни ташкил қилади, бу эса 

кундалик фаолиятга таъсир қилувчи кўплаб неврологик бузилишларга олиб келади [26]. ЖССТ 

маълумотларига кўра, ҳар йили 13,7 миллион янги ўткир ишемик инсульт ҳолатлари қайд 

этилади, бутун дунё бўйлаб умумий ҳолатлар сони 80,1 миллионни ташкил қилади. Улар 

орасида аёлларда 41,1 миллион, эркакларда 39,0 миллион ҳолат қайд этилган, умумий 

ўлимларнинг сони 5,5 миллионни ташкил қилган [25]. Энг юқори кўрсаткичлар Шарқий Осиёда 

ҳамда Марказий ва Шарқий Европада қайд этилган [24]. 

Кўплаб нашрлар БҚЎБ билан оғриган беморларни ўз вақтида ташхислаш ва мақбул даволаш 

масалаларига бағишланган. Реперфузия ва йўналтирилган нейропротекциядан фойдаланишни 

ўз ичига олган махсус терапия стратегиялари ишлаб чиқилган, нейрометаболик, мембранотроп 

ва вазотроп таъсир механизмларига эга бўлган турли хил фармакологик воситалар ўзгарувчан 

самараси билан синовдан ўтказилган. Шу билан бирга, тикланиш даврида БҚЎБ 

фармакотерапияси, одатда, одатий ва анъанавий равишда амалга оширилади, кўпинча доминант 

Б

клиник симптоматика, неврологик функцияларнинг тикланиш хусусиятлари ва суръатлари, 

клиник ва фармакологик таъсирларнинг ўзига хослиги ва фойдаланиладиган дори 

воситаларининг хавфсизлик даражаси ва бошқалар ҳисобга олинмайди [12]. 

 

ИИ тикланиш даврида дори терапиясининг асосий йўналишлари  

• артериал босимни коррекциялаш 

• қоннинг реологик ҳусусиятларини коррекциялаш 

• мия қон томирлари тонуси табилизацияси 

• неврологик ва когнитив дефицитни меъёрлаштириш  

• умумий мустаҳкамловчи терапия ва организмнинг адаптацион имкониятлари 

стимуляцияси [3, 9]. 

ИИ нинг тикланиш даврида неврологик функциялар ва когнитив жараёнларга таъсир қилиш 

учун кўпинча нейропротектив воситалар, кўпроқ ноотроп препаратлар ёки ноотропик таъсирга 

эга вазотроп дори воситалари буюрилади [12]. 

Шу билан бирга, бош мия ишемиясини даволашнинг турли босқичларида замонавий 

нейропротекция стратегиясида МНТ даги нейропластиклик ва трофика жараёнларига таъсир 

қилиш тобора муҳим аҳамият касб этмоқда. Бугунги кунда айнан фармакотерапиянинг ушбу 

йўналиши ИИ тикланиш даврида фармакотерапия истиқболлари билан боғлиқ [11]. 

Маълумки, ишемиянинг ривожланиши нейронал ҳовуздаги ўзгаришларни, астроцитоз, 

микроглиал фаоллашув ва трофик таъминотнинг тегишли ўзгаришларини келтириб 

чиқарадиган биокимёвий реакциялар каскадини қўзғатади. Дастлабки бир неча кун давомида 

шикастланган нейронларнинг тикланиши асосан ишемик ярим соя соҳаси шишишининг 

йўқолиши ва/ёки реперфузияси орқали амалга оширилади. Кейинги даврда реабилитацияда 

асосан нейротрофиклик ва нейропластиклик каби жараёнлар ўрин тутади [4, 46]. Юқорида 

айтиб ўтилган жараёнлар МНТ ни ташкил этишнинг турли даражаларида амалга оширилади: 

молекуляр, ҳужайравий, синаптик, тузилмавий, сўнгги ҳолатда нейронларнинг катта 

гуруҳларини қамраб олиш. Ушбу жараёнлар кортикал бўлимларда ҳам, субкортикал 

тузилмаларда ҳам содир бўлади. Бунда пўстлоқда аксонал спрутинг жараёни юзага келади, 

бунинг асосида илгари иштирок этмаган горизонтал боғланишларнинг кортикал фаоллашуви, 

шунингдек синаптик узатишнинг модуляцияси ётади. Бундан ташқари, ишемик зарарланиш 

пролифератив соҳаларда, хусусан, гипокампнинг тишчали эгатчасида нейрогенез жараёнини 

ишга тушириши аниқланган бўлиб, бу ерда эндоген олди-ҳужайралар зарарланган ҳудудларга 

кўчади ҳамда ушбу соҳада нейрогенез ва синаптогенез реакцияларини амалга ошишига, 

дендритлар ва аксонлар тармоғини шаклланишига ёрдам беради [22]. Бироқ ишемияда эндоген 

репарация ва нейропластиклик жараёнлари аксарият ҳолларда зарарланган соҳалар 

функциясининг тикланиши учун етарли эмас, бу неврологик ва когнитив нуқсонларнинг 

шаклланиши билан акс этади [10].  

Шундай қилиб, зарарланган соҳаларда нейрогенез, нейропластиклик ва трофика 

жараёнларига фармакологик таъсир кўрсатиш ИИ тикланиш даврида нейропротекциянинг 

истиқболли стратегияси билан намоён бўлади. Бироқ парадоксал равишда, бугунги кунда 

қўлланилаётган нейропротекторларнинг аксарияти умуман нейропластик ва нейротрофик 

таъсирга эга эканлиги тасдиқланмаган. 

Шуни таъкидлаш лозимки, кимёвий йўл билан синтез қилинган янги молекулалар асосида 

нейропротекторларни яратишнинг анъанавий ёндашувлари кўп ҳолларда янги таъсир 

механизмлари, самарадорлиги ва хавфсизлиги билан қўшилиши нуқтаи назардан 

чекланганлиги боис, клиник жиҳатдан қониқарли ҳисобланмайди. 

Тадқиқотнинг мақсади инсультларни даволаш ва олдини олишда фитотерапия 

самарадорлиги тўғрисида адабий манбаларни кўриб чиқишдан иборат. 

 

Сўнгги пайтларда инсультни даволаш учун самарали терапевтик стратегияларнинг йўқлиги 

табиий дори воситаларига (доривор гиёҳлар ёки фитопрепаратлар) қизиқишни кучайтирди. 

Доривор гиёҳлар ташқи стимуляторларни тақдим этган ҳолда, организмнинг ички 

мувозанатини тиклаш ва сақлашга ёрдам беради. Сўнгги вақтда инсультда айрим доривор 

ўсимликларнинг умумий таъсири ўрганилди. Тадқиқотлар шуни кўрсатдики, доривор 

ўсимликлар миядаги микроциркульяцияни яхшилаши, оксидловчи стресс ва 

нейрояллиғланишни камайтириш орқали ишемик/реперфузион шикастланишдан ҳимоя қилиши 

ва микроглия қутбланишини модуляция қилиши мумкин [63]. 

Доривор гиёҳларнинг инсультдан кейин оксидловчи шикастланишга қарши нейропротектив 

таъсир кўрсатиши таҳмин қилинган [29]. Аксарият доривор гиёҳлар антиоксидант таъсирга эга. 

Ўткир инсультдан кейин иккиламчи яллиғланиш кузатилади, бу эса ҳужайралар ўлимига олиб 

келади. Иммун ҳужайралари томонидан ишлаб чиқариладиган яллиғланиш олди сигналлари 

резидент ҳужайраларни фаоллаштиради ҳамда зарарланган соҳага кириб борадиган периферик 

яллиғланиш ҳужайраларини жалб қилади [34]. Яқинда ўтказилган тадқиқотларда 

нейрояллиғланиш инсультнинг прогнозини белгиловчи асосий омил сифатида аниқланди ва 

ўткир инсультдан кейин яллиғланиш реакцияларининг сусайиши мия шикастланишининг 

олдини олиши, бунинг ортидан узоқ муддатли неврологик натижани яхшилаши мумкинлиги 

кўрсатиб берилди [21]. Табиий доривор формулалардан ажратиб олинган айрим табиий 

бирикмалар инсультнинг ўткир босқичида нейрояллиғланишни камайтириши ҳисобига мияни 

ишемик-реперфузион шикастланишдан ҳимоя қилишда юқори потенциалга эга [59]. Қизиғи 

шундаки, яқинда ўтказилган тадқиқотлар шуни кўрсатдики, айрим доривор гиёҳлар 

микроглиянинг қутбланишини тартибга солиш орқали инсультга нейропротектив таъсир 

кўрсатади [35].  

Ушбу шарҳда асосан доривор гиёҳлардан ажратиб олинган нейропротектив табиий 

бирикмаларга эътибор қаратилган бўлиб, уларнинг ишемик инсультни даволашдаги таъсири ва 

механизмлари кенг ёритилади. 

Таъкидланишича, турли хил доривор гиёҳлар инсультдан кейин оксидловчи шикастланишда 

нейропротекцияни таъминлайди. Уларнинг аксарияти оксидловчи стресс билан боғлиқ сигнал 

йўлларини тартибга солувчи табиий антиоксидантлардир.  

Кейинги фикрларимизда доривор ўсимликларни ҳамда, қўштироқ ичида, антиоксидант 

хусусиятга эга бўлган биологик фаол бирикмаларни тақдим этамиз. 

Тотара подокарпуси (Тотарол), Taraxacum officinale (Тараксастерол), Чуансюн илдиз ўти (Z-

лигустилид), Inula lineariifolia Туркз (Британин), Астрагал илдизи (Астрагалозид IV), байкал 

дубулғаси (Байкалейн), Leonotis leonurus (Леонурин), Cornus florida (Корнин), Вильфорд 

Триптеригиуми (Целастрол), Polygonum multiflorum (2,3,5,4′-Тетрагидроксистильбен-2-O-β-D-

глюкозид (TSG)), Момордика харанция (Momordica charantia полисахаридлари (MCP)), 

Даньшэнь (Таншинон IIA (TSA)), Angelica sinensis (Oliv.) Diels (AS) ва Ligusticum chuanxiong 

Hort. (ЛК) (Ферул кислотаси (ФК)), Salvia miltiorrhiza Бунге (Сальвианол А кислотаси (САК)), 

Лигустикум чуаньсюн (Тетраметилпиразин (ТМП)), Polygonum multiflorum Thunb (Эмодин), 

Гинкго билобаси (Билобалид (ББ)), Зайтун япроқлари (Олеуропеин (ОЛЭ)), ноғорасимон 

Астрагал (Фиш). Бунге ва лигустикум чуаньсюн (Астрагалозид IV (ASG IV) ва 

тетраметилпиразин (TMP)), нордон Эмбелия (Эмбелин), Спирулина платенсис 

(Фикоцианобилин (ФЦБ)). 

 

Табиий биофаол бирикмалар ёрдамида оксидловчи стрессни камайтириш 

Ядроли эритроид 2-боғланган омил 2 (Nrf2)-боғлиқ йўл инсультни даволаш учун 

тасдиқланган мақсад ҳисобланади. In vitro ва in vivo тадқиқотлар асосида Podocarpus totara 

шарбатидан ажратилган тотарол инфаркт ҳажмини сезиларли даражада камайтиради ҳамда 

ишемия-реперфузион (И/Р) шикастланишида неврологик етишмовчиликни сусайтиради. 

Тотаролнинг нейропротектив таъсири Akt, Nrf2 ва гем-оксигеназа-1 (HO-1) оқсиллари 

даражасини ошириш ва GSH и SOD фаоллигини кучайтириш орқали оксидловчи стрессни 

сусайтиради [23]. Taraxacum officinale дан ажратиб олинган Тараксастерол, пентациклик 

тритерпен гипокамп нейронларида ROS продукциясини сезиларли пасайтиради, бу эса Nrf2 

сигнал йўлини тартибга солиш орқали кислород-глюкозали депривация ва реперфузия (OGD/R) 

туфайли юзага келган оксидловчи стрессни яхшилайди [32]. Z-лигустилидни интраназал сепиш 

Nrf2 ва HSP70 йўлларини нишонга олади, шу билан оксидловчи стрессни назорат қилиш 

орқали ишемик шикастланишнинг олдини олади. Nrf2 йўлини тартибга солишни кучайтириш 

орқали қисман самарага эришилади [44]. Wu et al. янги Nrf2 активатори британинни кашф этди 

ва унинг нейронал ҳимоя фаоллигини in vitro, ҳамда in vivo баҳолади. Қизиғи шундаки, 

британиннинг бирламчи пўстлоқ нейронларини OGD/R томонидан юзага келган 

шикастланишдан in vitro ҳимоя қилиши Nrf2 йўлига боғлиқ. Бундан ташқари, британин in vivo 

ўрта мия артерияси окклюзияси (МCАО) ва реперфузия (MCAO/R) моделида бош мияни 

мукаммал ҳимоя қилади, бу ҳам Nrf2 индукция механизмини билан содир бўлади. Британин ўз 

антиоксидант фаоллигини Keap1 цистеиннинг консерватик қолдиғи билан селектив боғлаш 

орқали намоён қилади, бу эса Nrf2 убиквитинациясини сусайтиради [60]. Астрагалозид IV 

(AST-IV) - Astragalus spp. қуритилган ўсимлик илдизларидан олинган Radix Astragali асосий 

биофаол бирикмаси хотирани ва ишемик инсульт туфайли бузилган когнитив функцияларни 

яхшилайди. AST-IV PKA/CREB йўлини тартибга солиш орқали митохондриал функцияни 

сақлаган ҳолда, OGD таъсирида бўлган нейронларни шикастланиш ва ўлимдан ҳимоя қилади 

[62]. Митохондриал функция билан боғлиқ антиоксидант таъсирга эга бўлган бошқа турдаги 

табиий дори воситалари ҳам мавжуд. 12/15-липоксигеназа (12/15-LOX) митохондриялар учун 

зарарли бўлган оксидловчи стресс билан боғлиқ омил ҳисобланади [18], бироқ унинг фаоллиги 

табиий байкалеин маҳсулотининг юқори спецификлиги сусаяди. Каламушларнинг бирламчи 

нейронларидаги оксидловчи токсиклик байкалеин томонидан 12/15-липоксигеназа йўлини 

сусайтириш орқали камаяди [55]. Бошқа иккита табиий антиоксидантлар леонурин [45] ва 

корнин [38], церебрал ишемик травмада юқори терапевтик самарага эга. Турли тадқиқотлар 

шуни кўрсатдики, иккала бирикма ҳам инфаркт ҳажмини камайтиради, неврологик 

нуқсонларни яхшилайди ва митохондриал ROS ишлаб чиқарилишини пасайтириш қилиш 

орқали митохондриал функцияни модуляция қилади. Li et al. таъкидлашича, Tripterygium 

wilfordii дан ажратиб олинган целастрол (3-гидрокси-24-нор-2-оксо-1(10),3,5,7-фриделатетраен 

кислотаси) ўткир церебрал ишемияда церебрал ҳимояни таъминлайди. Целастролнинг ишемик 

шикастланишдаги оксидловчи стрессга таъсири бош миядаги фосфорилланган c-Jun N-

терминал киназа (p-JNK), фосфорилланган c-Jun (pc-Jun) ва NF-κB нинг сусайиши билан 

боғлиқ. Polygonum multiflorum нинг фаол компоненти, 2,3,5,4'-тетрагидроксистильбен 2-O-β-D-

глюкозид (TSG) OGD/R томонидан юзага келган нейронал шикастланишга антиоксидант 

таъсир кўрсатади ва шу билан бирга, ҳужайра ичида ROS генерациясига таъсир қилади. TSG 

мия инфаркти ҳажмини ва яллиғланиш ҳужайралари сонини сезиларли даражада камайтиради, 

қисман N-терминал киназа (JNK) c-Jun йўлини сусайтиради [58]. Gong et al. таъкидлашича, 

Momordica charantia (MCP) полисахариди Momordica charantia нинг муҳим биоактив бирикмаси 

бўлиб, супероксид (O2-), азот оксиди (NO) ва пероксинитрит (ONOO−) олиб ташлаш ҳамда 

ишемик бош мияда JNK3 сигнал йўлини сусайтириш орқали церебрал ишемия-реперфузияга 

(I/R) қарши нейропротектив таъсир кўрсатади [28]. Dong et al. аниқлашича, таншинон IIА (TSA) 

NF-κB транслокациясини сусайтирган ҳолда, оксидловчи стрессни сусайтириш орқали бош 

мияни ишемик шикастланишдан ҳимоя қилади, бу эса NO ишлаб чиқарилишини камайтиради 

[19]. Ферул кислотаси (FA, 4-гидрокси-3-метоксикорик кислотаси) нейропротективлик 

ҳусусиятларига эга биофаол бирикма бўлиб, Angelica sinensis (Oliv.) Diels (AS) ва Ligusticum 

chuanxiong Hort (LC) дан ташкил топган. FA транзитор MCAO (tMCAO) каламушларида 

супероксид радикалларини сусайтириш ва ICAM-1 ва NF-kB экспрессиясини бостириш билан 

боғлиқ бўлган бош мия инфаркти соҳасини ва неврологик етишмовчилик балини камайтиради 

[16]. Mahmood et al. аниқлашича, салвианол А кислотаси (SAA) эндотелиал азот оксиди 

синтазасининг (eNOS) ажралишини сусайтириши, ONOO генерацияси ва AKT, FKHR 

регуляциясини ошириши ҳамда ҳужайрадан ташқари сигнал-бошқариладиган киназа (ERK) 

фосфорилланиши орқали нейропротектив таъсир кўрсатади [47]. Chuan Xiong анъанавий 

ўсимлик маҳсулотидан олинган Тетраметилпиразин (TMP) Rho/Rho билан боғлиқ спирал-

спирал притеинкиназа (Rho/ROCK) сигнал йўлини сусайтириш орқали миянинг микроқон 

томирли эндотелиал ҳужайраларини (BMEC) OGD натижасида юзага келган шикастланишдан 

ҳимоя қилади, бу эса ROS нинг ортиқча ишлаб чиқарилишини сусайтиради [64]. Polygonum 

multiflorum Thunb. дан ажратиб олинган Эмодин инфаркт ҳажмини сезиларли камайтиради ва 

фосфатидилинозитол 3-киназа (PI3K)/протеинкиназа B (AKT) сигнал йўлинининг фаоллашуви 

орқали церабрал ишемияда ҳаркат функциясини яхшилайди [13]. Xiang et al. тадқиқотларида 

инсультда билобалида (ББ) нинг терапевтик аҳамиятини ва ҳимоявий таъсирларини ўрганган 

бўлиб, бунда ББ билан даволаш астроцитларни чуқурлашган шикастланишдан, асосан 

марганецга боғлиқ СОД (MnSOD) экспрессиясини рағбатлантириш ва ROS ни олиб ташлаш 

орқали ҳимоя қилади [61]. Зайтун япроқлари экстрактидан олинган Олеуропеин (OLE) 

антиоксидант таъсирга эга бўлиб, церебрал ишемик реперфузион шикастланишда дозага боғлиқ 

равишда нейропротектив таъсир кўрсатади. OLE дан дастлабки ёки кейинги даволаш учун 

фойдаланиш церебрал ишемик реперфузион шикастланишдан кейин церебрал инфаркт 

ҳажмини камайтиради. Бундан ташқари, касалликларни даволашда OLE дан фойдаланиш 

орқали наноформуляция унинг эрувчанлиги, барқарорлиги ва биоқулайлигини яхшилаши 

мумкинлиги таҳмин қилинган [67]. Бундан ташқари, Yang et al. аниқлашича, AST-IV ва TMP 

бирикиши каспаза-3 мРНК даражасини, MDA таркибини ва iNOS фаоллигини (индукцияланган 

азот оксиди синтазаси) камайтириши, шунингдек SOD фаоллигини рағбатлантириши ва Bcl-2 

экспрессияси орқали ўчоқли церебрал И/Р га қарши муҳим нейропротекцияни таъминлайди 

[65]. Яқинда ўтказилган тадқиқотда Embelia ribes дан олинган эмбелиннинг каламушларда И/Р 

томонидан келиб чиққан глобал бош мия шикастланишига ҳимоявий таъсири ўрганиб чиқилди. 

Эмбелин билан дастлабки даволаш ҳаракат функциясини тиклашга ёрдам беради, ПОЛ 

даражасини пасайтиради ва умумий тиоллар таркибини ҳамда глутатион- S-трансфераза (GST) 

фаоллигини оширади [54]. Marín-Prida et al. фикоцианобилин (PCB) PC12 ҳужайраларининг 

яшовчанлигига, генлар экспрессияси даражасига ва каламушларда гипоперфузияланган бош 

миясининг оксидланиш ҳолатига таъсирини баҳолаган. Тадқиқот SOD фаоллигининг ошиши ва 

MDA даражасининг пасайиши орқали PCB нинг церебропротектив таъсирга эга эканлигини 

тасдиқлади [48]. Умуман олганда, Хитой ва бутун дунё тадқиқотчилари антиоксидант таъсири 

ёки маълум сигнал йўлларини фаоллаштириш ёки сусайтириш орқали митохондриал 

функцияни тартибга солиш орқали оксидловчи стрессни камайтирувчи табиий биофаол 

бирикмаларни аниқлаганлар.  

Кейинги ибораларимизда доривор ўсимликларни, қўштирноқ ичида, ишемик инсультда 

яллиғланишни йўқотиш хусусиятига эга бўлган табиий биофаол бирикмалар ва экстрактларни 

тақдим этамиз. 

Қўп илдизли Маврак (Сальвианол А кислотаси (Сал А)), Қўп илдизли Маврак (Таншинон 

IIA (Tan IIA)), Қўп илдизли Маврак (магний B литоспермати (MLB)), Radix et Rhizoma 

Rhei/Polygonum multiflorum (Хризофанол), Tripterygium wilfordii Hook. f. (Целастрол), 

Tripterygium wilfordii Hook. f. (Триптолид), Хитой лимонниги (Схизандрин Б), Кўк чой 

(Эпигаллокатехин галлат (EGCG)), Хитой анжеликаси (Ферул кислотаси (ФК)), Fructus Crataegi 

(дўлана экстракти), шарқий Туя (Thuja orientalis Semen Экстракти (TOS)), Хитой Ункарияси 

(Uncaria sinensis гексан экстрактлари (АҚШ)). 

Яллиғланиш реакцияси ишемик инсультнинг пайдо бўлиши ва ривожланишида муҳим ўрин 

эгаллайди, яъни бутун патологик шикастланиш жараёнида иштирок этади. Яллиғланиш 

реакцияси ишемик инсультдан кейин физиологик ҳолатдан патологик ҳолатга ўтишда 

воситачилик қилади, бу эса инсультнинг трансформацияси ва прогнозини белгилайди. 

Яллиғланиш жавобини табиий дори-дармонлар билан даволаш кенг фойдаланиш истиқболлари 

билан инсультни даволашнинг самарали усулларини излашда муҳим нуқта ҳисобланади. 

Сўнгги йилларда кўплаб тадқиқотлар шуни кўрсатдики, табиий дори-дармонларни оқилона 

тайинлаш ва бирга қўллаш бош миядаги ишемик ярим сояланишнинг шикастланишини 

сезиларли даражада чеклаши ва церебрал ишемик шикастланиш натижасида юзага келган 

нейрояллиғланишли каскад реакцияларини камайтириши мумкин [16, 20, 30, 36, 37, 39, 40, 42, 

52, 66, 68]. 

  

Бирламчи ишемик инсультни олдини олиш учун жамланмалар 

Юрак-қон томир касалликларини даволашда, жумладан бирламчи инсультни олдини олишда 

ўсимлик дори воситалари маълум бўлиб, уларга тўқ қизил дўлана гуллари, ялпиз ўти, оқ омела, 

сариқ мойчечак, беш панжали пустырник, судралиб ўсувчи тимьян ва спиртли дамламаси 

шаклида доривор валериана илдизлари, шунингдек қўшимча равишда шлемник, примула – 

наврўз гул, ковул, настарин, василек, зверобой – қизил пойча, пижма - дасторбош, сушеница, 

пастернак, пион, вербена - тизимгул, қариқиз, хушбўй рута, қулмоқ, спорыш, чақамиқ, андиз, 

сариқбош, калина, астрагал, желтушник, арника ва адонис каби доривор ўсимликларни йиғиш, 

киради (2000 йилдаги 2163132-сонли RU патенти). Йиғишнинг камчилиги заҳарли ўсимликлар 

- рут, настарин, юрак гликозидларини ўз ичига олган асоссиз кўп сонли ўсимликлар – тасбеҳ 

гули, настарин, желтушник; йиғиш тақиқланган ўсимлик (Қизил китобга киритилган) – 

арникадан фойдаланиш ҳисобланади. Бундан ташқари, доривор ўсимликлар экстракцияси учун 

спиртдан фойдаланиш ушбу ўсимликлардан сувли бирикмаларни ажратиб олишга қараганда, 

камроқ йиғиш самарадорлигига олиб келади [8]. 

Маълумки, бирламчи ишемик инсультни олдини олишда сут кислотали бактериялар билан 

қайта ишланган женьшень экстрактидан фойдаланилади (2003 йилдаги 2294208-сонли RU 

патент). Битта доривор ўсимликнинг БҚЎБ ривожланиши патогенезининг барча бўғинларига 

таъсир кўрсатолмаслиги камчилик ҳисобланади [8]. 

Кичик бўригул япроқлари, ялпиз барглари, зумтурум барглари, дўлана мевалари, намаътак 

ва четан мевалари, шувоқ ўти, донник ўти, ботқоқ ўти, мойчечак гуллари, қизилмия 

илдизларини ўз ичига олган доривор ўсимликлар тўплами маълум (2007 йилдаги 2338550-

сонли RU патенти). Ушбу тўплам муаллифлар томонидан прототип сифатида қабул қилинган. 

Ушбу прототипнинг камчилиги шундаки, ушбу тўплам таркибидаги барвинок, қуритгич, ялпиз 

гипертония касаллиги билан оғриган беморлар учун кўпроқ мос келади. Муаллифлар дўлана 

гуллари меваларга қараганда яққолроқ антиоксидант таъсирга эга эканлигини исботладилар. 

Прототипнинг қуйидаги камчиликларини санаб ўтиш мумкин. Қизилмия илдизлари Шарқий 

Осиё мамлакатларининг анъанавий тиббиётида бирламчи инсультнинг олдини олиш учун 

йиғмаларнинг асосий таркибий қисми ҳисобланади. Бироқ, ушбу тўпламда мазкур ўсимлик 

етарли даражада тақдим этилмаган. Жамланмага зубтурум барглари ва оддий шувоқ ўтини 

киритиш асосли ҳисобланмайди. Artemisia - аёллар учун мўлжалланган жамланмаларнинг 

таркибий қисми бўлиб, бу кўп асрлик фойдаланиш ҳамда ўсимликнинг номидан келиб чиққан 

ҳолда, асосан ҳайз кунларида ишлатиладиган воситадир. Ушбу жамланма нейронларнинг 

гипоксияга чидамлилиги учун мўлжалланмаган ҳамда энг юқори антиоксидант ва 

церебропротектив фаолликка эга ўсимликларни (лабазник - товолга, валериана, пион) ўз ичига 

олмайди. Яллиғланиш жараёнини ҳисобга олган ҳолда, ушбу жамланмага ширинмия ва 

мойчечак киритилган, бироқ атероматоз пилакча контракцияси учун энг муҳим ўсимликлар – 

череда, лазабник, қизил пойча инкор этилади. Қашқарбеданинг кучсиз антикоагулянт 

таъсирини ҳисобга олган ҳолда, салицилатларни ўз ичига олган ва шу билан бирга, 

антиагрегант таъсирига эга бўлган ўсимликлар – лабазник, мажнунтол, пион киритилмаган. 

Ушбу тўпламда дори препаратларни қабул қиладиган беморларнинг детоксикацион терапияси 

зарурати кўзда тутилмаган [8]. 

Кейинги жамланма гиполипидемик, антиагрегант, вазопротектив ва адаптоген таъсирга эга. 

Жамланмада қизилмия илдизлари, тўқ-қизил дўлана мевалари, дорихона мойчечак гуллари, 

қизил ширинмия гуллари, ўтлоқли герань ер устки қисми, узун баргли вероника ер устки 

қисми, чиннигуллар дарахтининг куртаклари, ботқоқ аир - каламуси илдизпояси, каврак 

илдизпояси, эгилувчан пион илдизи, доривор валериана илдизпояси, оқ қашқарбеда ер устки 

қисми, мажнунтол барглари, оддий зира мевалари, череда ер устки қисми, қизил пойча ер устки 

қисми, доривор маврак ер устки қисми, лазабник гуллари, дала ялпизининг ер устки қисми, 

ботқоқ қуритгичининг ер устки қисми маълум нисбатда киритилган. Юқорида айтиб ўтилган 

жамланма цереброваскуляр касалликка чалинган беморларда бирламчи ишемик инсультнинг 

олдини олиш учун воситалар арсеналини кенгайтиради. Аутоҳимоянинг барча бўғинларини: 

иммунопротекция, антиоксидант ва детоксикацион, нейроэндокрин тизимларнинг 

мобилизациясини таъминлайди ҳамда профилактика самарадорлигини оширади [7]. 

Фитофармакология ютуқларига асосланган нейропротектив таъсирга эга янги дори 

воситаларини ишлаб чиқишда тубдан фарқ қиладиган йўналишлардан бири Шарқ табобати, 

хусусан Хитой тиббиёти анъаналарининг ривожланиши билан боғлиқ [17]. 

Хитой тиббиётининг ютуқлари барчага маълум бўлса-да, далилларга асосланган 

тиббиётнинг замонавий жаҳон стандартларига мос равишда экспериментал ва клиник 

тадқиқотлар ўтказилмаганлиги боис, яқин вақтгача нейропротекция муаммоси билан 

боғлиқлиги аниқланмаган. Бироқ энг замонавий молекуляр-биологик, нейрокимёвий ва 

фармакологик ёндашувлардан фойдаланган ҳолда, Хитой анъанавий тиббиётидаги бир қатор 

дори воситаларида ўтказилган сўнгги экспериментал тадқиқотлар ҳамда клиник синовларнинг 

халқаро стандартлари форматларига риоя қилган ҳолда, амалга оширилган клиник тадқиқотлар 

хусусан, неврологик амалиётда НейроЭйд (NeuroAid) ёки MLC 901 деб номланган инновацион 

воситадан нейропротектор сифатида фойдаланишнинг мақсадга мувофиқлигини асослашга 

имкон берди [56]. 

НейроЭйд таркибига Хитой тиббиётида турли хил бирикмаларда кенг қўлланиладиган 9 та 

ўсимлик компонентлари: ноғорасимон Астрагал илдизи; кўп илдизли маврак илдизи ва 

илдизпояси; қизил пион илдизи; Чуан лигустник илдизи; Хитой анжеликаси илдизи; бўёқли 

сафлор гуллари; шафтоли данаклари; ингичка баргли истода илдизи; Татаринов каламусининг 

илдизпоялари киради. 

Шу билан бирга, айнан ушбу бирикма НейроЭйднинг нейропротектор сифатида ўзига 

хослигини белгилайди. Ушбу воситанинг юқорида айтиб ўтилган барча таркибий қисмлари 

фармакологик жиҳатдан бир-бирини мақбул равишда тўлдиради, бу эса айнан МНТ даги 

нейропластиклик ва трофик жараёнларга қаратилган ноёб таъсир механизмларини амалга 

оширишга имкон беради. НейроЭйд нинг энг муҳим томони бош миядаги пластиклик ва 

трофик жараёнларнинг маркерлари - етакчи оқсиллари биосинтезига масъул бўлган бир қатор 

генларнинг экспрессиясини фаоллаштиришдан иборат. 

МНТ нинг ишемия шароитида ишлашини таъминлайдиган асосий фундаментал жараёнларга 

нейрогенез ва синаптогенезнинг фаоллашуви киради, бироқ булар тез шикастланишга мойил 

бўлиб, асосан неврологик ва когнитив етишмовчиликнинг шаклланиши билан бевосита 

боғлиқдир. НейроЭйд таъсири остида гипокампнинг тишчали пушталари ва пўстлоқнинг 

нейронларида нейрогенез жараёнларининг фаоллашиши кузатилади, ушбу жараённинг асосий 

маркерларидан бири – даблкортин оқсили (DBX) экспрессиясини рағбатлантириш орқали 

содир бўлади [49], шунингдек, синаптогенез жараёни ва синапслар функциясида иштирок 

этувчи синаптик пуфакчалар оқсили - синаптотагмин экспрессиясини рағбатлантириш орқали 

синаптогенез жараёнларининг фаоллашуви кузатилади [14]. Бундан ташқари, НейроЭйд 

аксонларнинг ўсиши, ўсиш конусининг йўналиши ва нейронлараро алоқаларнинг 

интенсивлигини белгиловчи GAP 43 – оқсили экспрессиясини рағбатлантириш орқали бевосита 

спрутинг жараёнларининг молекуляр механизмларига (юқорида айтиб ўтилганидек, ИИ 

тикланиш даврида бош миядаги репаратив жараёнларнинг муҳим механизми ҳисобланади) 

таъсир кўрсатади [33]. 

Айнан юқорида санаб ўтилган НейроЭйд таъсирлари, бир томондан, истисно равишда ўзига 

хос бўлиб, бирорта маълум нейропротекторларга хос эмас, бошқа томондан эса – ИИ дан кейин 

бош мия фаолиятини тикланишини таъминлашда юқори ҳисобланади  

НейроЭйд нинг бошқа таъсир механизми, айниқса ишемиянинг энг эрта босқичларида 

аҳамиятли бўлган апоптоз таъсири, хусусан Bax-протеини – апоптоз оқсил-маркери (терминал 

каспазалар активатори) экспрессиясини йўқотиш, унинг фаоллиги ишемия шароитида кескин 

ортади; ҳамда апоптоз реакциялари ривожланишининг олдини олишда етакчи ўринга эга 

бўлган протеинкиназа-В фаоллашуви ҳисобланади [57]. 

Юқорида айтиб ўтилган НейроЭйд нинг таъсирлари BDNF (brain-derived neurotrophic factor) 

– нейронларни глутамат-индуцирланган эксайтотоксиклик реакцияларидан ҳимоя қилувчи 

ҳамда нейропластиклик жараёнларида муҳим ўрин тутувчи омилнинг синтезига 

фаоллаштирувчи таъсири билан узвий боғланган [53]. Мазкур таъсир НейроЭйд ни 

нейротрофик жараёнларни фаоллаштириш мақсадида ушбу жараёнларнинг бирламчи 

молекуляр-биологик механизмларига таъсир кўрсатмайдиган, нейропептид табиатли 

препаратлардан кескин фарқ қилади. 

НейроЭйд фармакологик “сурати” унинг антиоксидант ва яллиғланишга қарши 

ҳусусиятлари билан тўлдирилади [59], бу эса ушбу воситанинг клиник имконияларини янада 

кенгайтиради. 

Шундай қилиб, НейроЭйд нинг аниқланган таъсир механизмлари ишемик шикастланишдан 

кейин бош мия фаолиятининг тикланиши асосида ётган молекуляр-биологик жараёнларнинг 

ўзига хос активатори сифатида таърифлашга имкон беради. 

НейроЭйд билан олиб борилган клиник тадқиқотларда ИИ дан кейинги 1 ҳафтадан 6 ойгача 

бўлган турли муддатларда унинг кутилган самарадорлиги тасдиқланди. Катта, кўп марказли, 

рандомизацияланган, икки марта кўр-кўрона назорат остида ўтказилган тадқиқот натижалари 

(тадқиқотгача 10 кундан 6 ойгача бўлган даврда ИИ ни бошдан кечирган 605 нафар бемор) 

алоҳида қизиқиш уйғотади [15]. 1 ой давомида НейроЭйд қабул қилган беморлар гуруҳида 

мустақил фаолият (меъёрий нутқ + ўз-ўзига хизмат қилиш) анъанавий терапия билан 

даволанган гуруҳга нисбатан 2,4 баравар кўпроқ тикланганлиги (DTFR шкаласи – Diagnostic 

Therapeutic Effects of Apoplexy) меъёрлаштирилган CFS субшкаласи (Comprehensive Function 

Score) билан баҳоланган), ҳамда ҳаракат бузилишлари оғирлиги 25% га камайганлиги 

аниқланди. Олинган натижалар тўғридан-тўғри нейропластик ва нейротрофик таъсирларни, 

биринчи навбатда, ҳаракатланиш доирасига таъсирини амалга ошириш билан боғлиқдир [43]. 

Юқорида келтирилган маълумотлар бошқа тадқиқотда ИИ ўтказган беморларда 

тадқиқотгача 3 ойгача бўлган муддатда Фигль–Мюллер шкаласи бўйича қўл-оёқлар 

фаолиятининг тикланишида НейроЭйднинг таъсирини баҳолаш орқали ўз тасдиғини топган 

[31]. 

Шунингдек, НейроЭйд нинг ижобий неврологик таъсирларининг аниқланган корреляцияси 

(Бартель шкаласи кўрсаткичлари) ҳамда унинг бош мия қон оқими тезлигига фаоллаштирувчи 

таъсири, яъни даволашнинг узоқ муддатларида (3 ой давомида) намоён бўлувчи нейропластик 

ва вазотроп таъсирларини ҳам таъкидлаш лозим [51]. 

Бундан ташқари, НейроЭйд (3-ойлик даволаш курси) пирацетам билан солиштирилганда, 

беморларда инсультдан кейинги даврда бош мия энса соҳаси инфарктида кўрув фаолиятини 

яхшироқ тиклаган (диплопия ва гомоним гемоанопсия оғирлигини камайтиради) [27]. Яъни, 

НейроЭйд қабул қилган 1000 нафар беморларнинг 141 нафарида мустақил тикланган. 

НейроЭйд қабул қилмаган 1000 нафар беморларнинг атиги 59 нафарида мустақил тикланиш 

кузатилган. Шундай қилиб, НейроЭйд қабул қилган беморларнинг мустақил тикланиши 

эҳтимоллиги назорат гуруҳидаги беморларга қараганда икки ярим баравар юқори бўлади [41]. 

Шундай қилиб, бугунги кунда (ҳозирги вақтда НейроЭйд бўйича узоқ муддатли кўп 

марказли тадқиқотлар давом этмоқда [43] ушбу воситани ИИ нинг тикланиш даврида 

беморларни комплекс даволаш схемаларига киритиш мақсадга мувофиқлиги ҳақида сўзлаш 

мумкин. Бундай тасдиқнинг фойдасига қўшимча далил сифатида НейроЭйд нинг юқори 

хавфсизлиги - плацебо билан таққослаганда, унинг сезиларли ножўя таъсирлари, шунингдек 

юракнинг электр фаоллигига, гематологик, биокимёвий ва реологик кўрсаткичларга таъсири 

йўқлигини кўрсатиш мумкин [50]. Шунингдек, НейроЭйд нинг анъанавий фармакотерапия 

воситалари (тромболитиклар, антиагрегантлар, антигипертензив дори воситалари) билан ўзаро 

таъсирининг йўқлиги ҳам эътиборга олинади, бу эса ушбу воситани ИИ да комбинацияланган 

даволаш шароитида кенг қўллаш имконини беради. 

 

Хулоса 
Демак, таҳлил қилинган адабий манбалардан церебрал ишемиянинг ўткир босқичида истиқболли 

нейропротектив хусусиятларга эга доривор гиёҳлар ва биологик фаол бирикмалар аниқланганлиги 

ва ўрганилганлиги ҳақида маълумотлар олинган бўлиб, улар оксидловчи стрессни йўқотади, 

нейрояллиғланишни камайтиради ва апоптозни сусайтиради, нейропластикликни кучайтиради, 

аксонал спрутинг жараёнларини фаоллаштиради, нейрогенез ва синаптогенезни қўзғатади. Бироқ 

фармакологик препаратлардан фарқли ўлароқ, нейропротектив таъсирларни келтириб чиқарадиган 

табиий дори-дармонларнинг фаол таркибий қисмлари ва унинг патогенетик механизмлари тўлиқ 

ўрганилмаган. Шу боис, инсультларни даволаш ва олдини олиш учун фитопрепаратлар, доривор 

дамланмалар ва дори-дармонларни яратиш учун ушбу соҳада қўшимча тадқиқотлар ўтказиш лозим. 

